
ANNOTATSIYA 

Maqsad: Menisklar jarohatlarida artroskopik diagnostika va artroskopik 
meniskektomiyaning samaradorligini ko’rsatish.  

Material va usullar.RITOIATM Samarqand filiali, yirik bo’gimlar ortopediyasi bo’limida 
bir yil davomida (2021 yanvar – 2022 yanvar)429 ta bemorlar tizza bo’g’imi menisklarini har xil 
jarohatlari bo’lgan bemorlar kuzatildi. 

Natijalar: Artroskop yordamida tizza bo’g’imida o’tkazilgan menisklar jarohatining 
diagnostikasi va davolash usulining natijalarini quyidagicha baxolandi: 297 (69%) ta bemorda a’lo 
natijalar, 103 (24%) ta bemorda yaxshi natija qayd etildi, 23 (5,5%) ta bemorda natija qoniqarli va 6 
(1,5%) ta bemorda davolash natijasi qoniqarsiz natijalar olindi.  

Xulosalar.Tizza bog’imi menisklarining zararlanishi tizza bo’g’imi ichki strukturalarining 
jarohatlanishi o’rtasida birinchi o’rinda turadi. Kuzatuvlar natijasi 93% bemorlarda a’lo va yaxshi 
natijalar shuni ko’rsatadiki, menisklar jarohatini artroskop yordamida tashxis qo’yish va davolash 
yuqori effektli, bo’g’im ichki elementlarini kam jarohatlaydigan, patologiyani aniq ko’rsatuvchi, 
bemorni shifoxonada uzoq ushlamaydigan va bemorni tez faollashtiruvshi usuldir.  

Kalit so’zlar: Tizza bo’g’imi, menisk, artroskopiya. 

АННОТАЦИЯ 
Цель. Доказать преимущество артроскопической диагностики и артроскопической 

менискэктомии при повреждениях менисков.  
Материал и методы. В Самаркандском филиале РСНПМЦТО в отделении ортопедии 

крупных суставов были обследованы 429 больных с различными патологиями менисков 
коленных суставов.  

Результаты. Результаты артроскопической диагностики и леченияповреждений 
менисков коленного сустава у 297 (69%) больных были отличными, у 103 (24%) больных 
отмечен хороший, у 23 (5,5%) больных результаты были приняты удовлетворительными у 6 
(1,5%) больных результаты лечения были неудовлетворительными. 

Выводы. Среди повреждений внутренних элементов коленного сустава, повреждений 
менисков занимает первое место. Результаты лечения больных с повреждениями менисков у 
93% пациентов дало «отличный» и «хороший» результат. Этот результат показывает, что, 
метод артроскопии является эффективным при диагностике и лечения. При нем мало 
травмируются внутрисуставные элементы, точно показывает патологию, больной быстро 
активизируется, а также сокращается срок стационарного лечения. 
 Ключевые слова: Коленный сустав, мениск, артроскопия. 

KNEE ARTHROSCOPY AND RESULTS OF ARTHROSCOPIC MENISCECTOMY 

 
ANNOTATION 

Objective. To prove the advantage of arthroscopic diagnosis and arthroscopic meniscectomy 
for meniscal injuries. 

Material and methods. In the Samarkand branch of the RSSPMCTO, 429 patients with 
various pathologies of the meniscus of the knee joints were examined in the department of orthopedics 
of large joints. 

Results. The results of arthroscopic diagnosis and treatment of injuries of the meniscus of the 
knee joint were excellent in 297 (69%) patients, good in 103 (24%) patients, satisfactory in 23 (5.5%) 
patients, and in 6 (1.5%) patients ) patients, the results of treatment were unsatisfactory. 

Conclusions. Among the injuries of the internal elements of the knee joint, meniscal injuries 
ranks first. The results of treatment of patients with meniscal injuries in 93% of patients gave 
"excellent" and "good" results. This result shows that arthroscopy is effective in diagnosis and 
treatment. With it, intra-articular elements are little injured, it accurately shows the pathology, the 
patient quickly activates, and the period of inpatient treatment is also reduced. 

Key words: Knee joint, meniscus, arthroscopy. 
 

Dolzarbligi. Menisklarning jarohati, tizza bog’imi a’zolarining zararlanishlari orasida 
birinchi o’rinda turib, tizza bo’g’imini mu’tadil ish faoliyatini buzadi [1-3]. Tizza bo’g’imida medial 
va lateral menisklar farqlanadi. Medial menisk 80-90%, lateral menisk esa 10-20% hollarda 
jarohatlanadi. Bu holat tizza bo’g’imini o’ziga xos anatomik tuzilishi bilan, ya’ni medial menisk 
bo’g’im xaltasi, boylamalar yordamida birikib, jarohatlanish jarayonida kam harakatchan bo’ladi va 
jarohatni ko’p qismini o’z zimmasiga oladi. Menisklar to’gridan-to’gri, bevosita hamda bilvosita 
mexanizmdan jarohatlanishi mumkin. Lekin jarohatlanishning hamma mexanizmlarida ham tizza 
bo’g’imi keskin buralib, oyoqqa kuchli tiralish holati bo’lishi kerak. Menisklar jarohatini tasnifi 
ularning o’rni va jarohat shakliga qarab ajratiladi. Menisklar jarohatini o’tkir davrida aniqlash qiyin 
bo’ladi. Chunki bu davrda kuchli og’riq, gemartroz va tizzada bo’g’imida harakat cheklanadi. Tizza 

bo’g’imida jarohatni surunkali davrida 3 sindromal guruh ajratiladi: og’riq, yallig’lanish – distrofik 
va harakat buzilishi simptomlari. 
 Radiologik tekshirish metodlaridan, bemorlarni hammasiga ham albatta ikki proyektsiyada 
rentgenogramma qilinishi kerak [1,2]. Rentgenogrammada tizza bo’g’imini boshqa og’irroq 
jarohatlarini sinishi, chiqishi va boylamlarning uzilishlarini aniqlash mumkin bo’ladi. Lekin bu usul 
bilan menisklar jarohatini aniqlab bo’lmaydi, chunki menisklar o’zlarida rentgen nurlarini saqlay 
olmaydi. Buning uchun tizza bo’gimi ichiga havo yoki kontrast moddalar kiritish kerak. Shunda ham 
menisklar jarohatini aniqlash qiyin bo’ladi. Keyingi vaqtlarda UTT, MRT va artroskopiya kabi 
diagnostika usullari keng qo’llanilayapti [4,5]. MRT – noinvazivyaxshi usul bo’lishi bilan bir qatorda 
qimmat turadigan va 100% ham menisklar zararlanishini aniqlab bo’lmaydigan usuldir. Ko’pchilik 
olimlarning fikri bo’yicha bu usul 83-90% gacha natija berishi mumkin [7]. Ortopediya 
rivojlanishining hozirgi etapida faqat artroskopiyagina yaxshi tekshirish va davolash usuli bo’lishi 
mumkin [1,6]. 
 Ishning maqsadi. Menisklar jarohatlarida artroskopik diagnostika va artroskopik 
meniskektomiyaning samaradorligini ko’rsatish. 
 Material va usullar. RITOIATM Samarqand filiali, yirik bo’gimlar ortopediyasi bo’limida 
bir yil davomida (2021 yanvar – 2022 yanvar) 429 ta bemorlar tizza bo’g’imi menisklarini har xil 
jarohatlari bo’lgan bemorlar kuzatildi. Bemorlarning umumiy sonida erkaklar ko’proq, 269 (62,7%) 
va ayollar esa 160 (37,3%) ni tashkil etdi (1-jadval).  

O’ng tizza bo’g’imi menisklari 254 (59,2%), chap tizza bo’g’imi menisklari 110 (25,6%) va 
ikkala tizza bo’g’imlari menisklari jarohatlanishi 65 (15,2%) ni tashkil etdi. Zararlanish turlariga 
ko’ra: leyka dastasi 136 (31,7%) da, uzunasiga 122 (28,4%) da, ko’ndalangiga 114 (26,6%) da va 
gorizontal turi 57 (13,3%) da kuzatildi (1-rasm). O’rnashgan o’rniga qarab periferik qismining 
zararlanishi 324 (75,5%) ni va markaziy qismini zararlanishi 165 (24,5%) ni tashkil qildi.  

1-jadval 
Bemorlar jinsi va yoshiga binoan taqsimoti 

 
Bemorlar jinsi 

Erkaklar 269 (62,7%) Ayollar 160 (37,3%) 
Bemorlar yoshi 

30 yoshgacha 249 
(58%) 

30-45 yosh 124  
(29%) 

45-59 yosh 51  
(12%) 

60-74 yosh 5  
(1%) 

 
30 yoshgacha bo’lgan bemorlar soni boshqa yoshdagilarga nisbatan ko’p 249 (58%) ni, 30-45 

yoshgacha bemorlar 124 (29%) ni, 45-59 yoshlilar 51 (12%) ni va 60-74 yoshdagilar esa 5 (1%) ni 
tashkil qildi (1-jadval). Tizza bo’g’imining artroskopik diagnostikasi 18 (4,2%) ta bemorda, qolgan 
411 (95,8%) bemorda diagnostika va davolash maqsadida o’tkazildi. 6 (1,4%) ta bemorda menisk 
og’ir zararlanganligi bois total artroskopik meniskektomiya, 423 (98,6%) bemorda esa partsial 
meniskektomiya operatsiyasi o’tkazildi (2-rasm). Operatsiyadan 1 kundan so’ng, oyoqqa bosim 
bermay, qo’ltiq tayoqlar yordamida yurishga ro’xsat berildi. Bir oygacha oyoqqa qattiq bosmay 
yurishga va 2 oydan keyin ushbu bemorlarda mehnat faoliyati tiklandi. Sport bilan shug’illanadiganga 
6 oydan keyin sport bilan shug’illanishga ro’xsat berildi.  

 1-rasm 
 
 

32%

28%

27%

13%

Menisklarning jarohatlanish turlari 

leyka dastasi

uzunasiga

ko’ndalangiga

gorizontal

Artroskopiyaning yana bir afzal tomoni shundaki, meniskni zararlanishini aniq tashhisi bilan 
bir qatorda, bo’g’imni boshqa patologiyalari ham aniqlanadi va ular kursatmasiga qarab davolanadi. 
Artroskopiya vaqtida menisk zararlanishi bilan birga kechayotgan artrit 84 (14,6%) da, revmatoid 
artrit 12 (2,8%) da, sinovitlar 16 (3,7%) da kuzatildi va ular kursatmasiga binoan davo muolajalari 
qo’llanildi. 

 

 
Rasm 1. Chap tizza bog’imi ichki meniskining eskirgan jarohati (laxtaksimon tipda). 

Artoskopik diagnostika va partsial meniskektomiya. 
  
 Natijalar va muhokama. Artroskop yordamida tizza bo’g’imida o’tkazilgan menisklar 
jarohatining diagnostikasi va davolash usulining natijalarini quyidagicha baxolandi:  

297 (69%) ta bemorda a’lo natija kuzatildi, bunda bemorlar og’riqsiz, yaxshi yuradi, tizza 
bo’g’imida harakat cheklanmagan, bo’g’imda shish yo’q va mehnat faoliyati tiklangan.  

103 (24%) ta bemorda yaxshi natija qayd etildi, bular yaxshi yuradilar lekin kunni oxirida, 
ko’p yurganda, havo bulutli, yomg’irli bo’lganda bo’g’imda biroz og’riqni sezadilar, shish yo’q, 
bo’g’imda harakat chegaralanmagan.  

23 (5,5%) ta bemorda natija qoniqarli deb topildi, bular ko’p yurganida, havo bulutli, 
yomg’irli bo’lgan kuni og’riq sezadilar, tizzada faol harakat 5-100 gacha chegaralangan.  

6 (1,5%) ta bemorda davolash natijasi qoniqarsiz deb baholandi. Ularda kunni oxiriga borib 
tizza bo’g’imi shishadi, og’riq hissi, bo’g’imda deformatsiyali artroz, tizza bo’g’imida harakatlar 
cheklangan va mehnat faoliyati tiklanmagan. Qoniqarsiz natijalar asosan operatsiyagacha bo’g’imda 
deformatsiyali artroz, sinoviti bo’lgan bemorlarda, operatsiyadan keyingi rejimni buzganlarda va 
keksalarda kuzatildi.  

Artroskopiya yordamida tizzada patologiya aniqlanib, davolash muolajalari aniq shu 
patologiyaga qaratiladi va buning natijasida tizza bo’g’imida boshqa strukturalari operatsiya vaqtida 
jarohat olmaydi. Artroskopiya vaqtida bo’g’imni boshqa strukturalari zararlanishi bo’lsa yoki 
zararlangan meniskni artroskop yordamida meniskektomiya qiyin bo’lsa, miniartrotomiya qilinib 
zararlangan strukturalar olib tashlanadi.  

 
Xulosalar. 1. Tizza bog’imi menisklarining zararlanishi tizza bo’g’imi ichki strukturalarining 

jarohatlanishi o’rtasida birinchi o’rinda turadi. 
2. Kuzatuvlar natijasi 93% bemorlarda a’lo va yaxshi natijalar shuni ko’rsatadiki, menisklar 

jarohatini artroskop yordamida tashxis qo’yish va davolash yuqori effektli, bo’g’im ichki 
elementlarini kam jarohatlaydigan, patologiyani aniq ko’rsatuvchi, bemorni shifoxonada uzoq 
ushlamaydigan va bemorni tez faollashtiruvchi usuldir. 

